












 

Austrheim kommune  

Kontrollutvalet 

 

NFU Austrheim lokallag 

Att. Elsa Skare 

 

Sendt pr. Epost: elsa.skare@bkkfiber.no 

 

 

Vedk.: Brev til kontrollutvalet – Austrheim kommune sin forvaltnigspraksis - oppfølging 

 

Syner til Dykkar brev datert 8. november 2018.   

 

Dykkar brev vart førelagt kontrollutvalet i møte 20.11.2018 under sak 40/18.  

Før møtet var dykkar brev sendt til rådmannen. I møtet gav rådmannen ei kort orientering om 

saka, men ville i etterkant sende ei skriftleg tilbakemelding til kontrollutvalet om planlagd 

vidare oppfølging. 

 

I samsvar med dette har rådmannen sendt eit notat datert 3.12.2018  til kontrollutvalet.  

I dette er det slik synt korleis kommunen vil følgje opp kontrollutvalet sitt vedtak i sak 15/18: 

 

Tilbakemelding: 

1. Fedje og Austrheim skipa til to dagars kurs i forvaltningslov og offentleglov. 

Kurshaldar kom frå KS. Deltakarar frå: 

a. Servicekontoret 

b. Staben 

c. Rådmannsgruppa 

d. Avdelingsleiarane 

2. I januar/februar 2019 vil det bli skipa kurs med særleg vektlegging av 

offentlighetslova og forvaltningslova.  Kurshaldarar er dei to juristane som no 

arbeider i Austrheim kommune.  

3. Servicekontoret har gjennomgått sine rutinar for postføringa. Det vert ein ny 

gjennomgang etter kursinga under punkt 2.  

Generelt  vektlegg rådmannen at lovverket i utgangspunktet definerer ei sak som open. 

Skal saka skjermast, skal det skje etter ein paragraf i offentlighetslov.  

 

Kontrollutvalet takkar for dykkar innspel i saka. På vegne av kontrollutvalet gjev vi her ei 

tilbakemelding som førespurt til NFU for vidare informasjon til sine medlemar. Motteke notat 

og svarabrev til dykk vil verte lagt fram for kontrollutvalet til orientering i neste møte.    

 

Austrheim, 04.12.2018 

 

 

Solveig Hopen, sign 

Leiar Kontrollutvalet  

        Øivind Olsnes, sign 

                Sekretær kontrollutvalet 

Kopi : Austrheim kommune v/rådmannen 

mailto:elsa.skare@bkkfiber.no


 
Vår dato 
12.12.2018 

Vår referanse 
2017/9652 733.1 

Sakshandsamar, innvalstelefon 
Kristin Cotta Schønberg, 5557 2224 

Dykkar dato 
 

Dykkar referanse 
 

 

Fylkesmannen i Hordaland 
Postadresse: Postboks 7310, 5020 Bergen 
Besøksadresse: Statens hus, Kaigaten 9, Bergen 
Telefon: 55 57 20 00  

Helse- og sosialavdelinga  
Kontakt: www.fylkesmannen.no/melding 

Nettside: www.fylkesmannen.no/hordaland  
Org.nr: 974760665 

 

 
Lindås kommune ved rådmann 
Kvernhusmyrane 20 
5914 ISDALSTØ 

 

 
 
Avslutting av tilsyn ved Nordhordland legevakt 
 
 
Vi viser til tilbakemelding 02.11.2018 og telefonsamtale med legevaktsjef Dag Brochmann 
28.11.2018 om hans vurdering av tiltaka som er iverksett etter tilsynet. 
 
Opplysningane er tekne til orientering. Vi legg til grunn at kommunen har vurdert at dei 
gjennomførte tiltaka er eigna til å førebyggje svikt. Vidare legg vi til grunn at de som del av 
leiinga sin gjennomgang vil følgje med på at tiltaka står seg over tid, eventuelt om det er behov 
for andre tiltak.  
 
 
Vi takkar for godt samarbeid og avsluttar tilsynet. 
 
 
Med helsing 
 
 
 
Helga Arianson 

 
 
 
Kristin Cotta Schønberg 

fylkeslege assisterande fylkeslege 
 
Brevet er godkjent elektronisk og har derfor inga underskrift. 
 
Kopi til: 
Statens helsetilsyn Postboks 231 Skøyen 0213 OSLO 

 

https://www.fylkesmannen.no/melding
http://www.fylkesmannen.no/hordaland


              AUSTRHEIM KOMMUNE  

             Rådmannen 

     

 
Sætremarka 2 
5943 Austrheim 

 
Telefon:  56 16 20 00 
Faks:      56 16 20 01 

 
post@austrheim.kommune.no 
Heimeside: www.austrheim.kommune.no 

 
Org.nr. 948350823 
Bankkonto: 1594.11.80407 
 

 

    

     

 

 
Kontrollutvalet Austrheim kommune 
 

 

Dykkar ref.: Vår ref.:  Dato: 
 19/82 - 2 / KNE 18.01.2019 
 
 

Oversending av årsrapport 2018 - Skatteoppkrevjaren 
Austrheim kommune 
 
Vedlagt sendes Årsrapport for Skatteoppkrevjaren i Austrheim 
 
 
Med helsing 
 
Kristin Nesbø 
fagleiar servicekontoret 
 
Dette dokumentet er elektronisk godkjent og har difor ingen signatur 
 
Vedlegg: 
Årsrapport - 2018 - Skatteoppkrevjaren i Austrheim kommune 

ÅRSMELDING 2018 

KONTROLLUTVALET - AUSTRHEIM KOMMUNE 

 

 

 

Organisering og møter 

 

Denne rapporten gjeld kontrollutvalet sitt arbeid i tidsrommet 01.01.2018 til 31.12.2018.   

I denne perioden har utvalet hatt fylgjande samansetjing: 

 

 

MEDLEM VARAMEDLEM 

Solveig Hopen -  leiar  Dag Arne Solberg – vara for Hopen 

Arne Kästel (nestleiar)  Torunn Helland Karlsen  – vara for Kästel 

Tore Austrheim Mariell Sundfjord Storebø – vara for Austrheim 

Rolf Sandstad Edvard Bjerkestad – vara for Sandstad 

Bente Øksnes   Jakob Sætre – vara for Øksnes 

 

Kontrollutvalet er eit lovpålagt tilsynsorgan som er valt av kommunestyret og rapporterer 

direkte om sitt arbeid til kommunestyret. Kontrollutvalet skal føre løpande tilsyn og kontroll 

med den kommunale forvaltninga og sjå etter at det er ei forsvarleg revisjonsordning, på 

vegne av kommunestyret.  

 

Kontrollutvalet vedtok i sak 16/16 eit dokument som omtalar ansvar, oppgåver og 

organisering av kontrollutvalet. Dokumentet vart handsama av kommunestyret i møtet  

25. mai 2016.  

 

Kontrollutvalet sine møte er opne på lik linje med andre politiske møte.  

Utvalet har hatt 5 møter i 2018 og handsama 40 saker inklusiv formaliasaker. 

 

 

Revisjonen og sekretariatstenesta 

 

Den praktiske utføringa av tilsyns- og kontrolloppgåvene vert ivareteke hovudsakeleg av 

revisjonen på oppdrag frå kontrollutvalet. Austrheim kommune er medeigar av Nordhordland 

Revisjon IKS, som er eit interkommunalt revisjonsselskap eigd av dei sju kommunane 

Austrheim, Fedje, Masfjorden, Meland, Modalen, Osterøy og Radøy. 

 

Sekretariatet er kontrollutvalet sitt operative organ og har som hovudoppgåve å sjå til at dei 

saker som vert handsama av kontrollutvalet er forsvarleg utgreia, og at utvalet sine vedtak 

vert sett i verk. Nordhordland Utviklingsselskap IKS ivaretek sekretariatsfunksjonen for 

kontrollutvala i kommunane Austrheim, Fedje, Lindås, Masfjorden, Meland, Modalen, 

Osterøy og Radøy. I 2018 var Øivind Olsnes sekretær for kontrollutvala.  

Årsmelding kontrollutvalet 2018 

 

Saker i 2018 

 

Kontrollutvalet er oppteken av at kommunen har gode rutinar og internkontroll på dei ulike 

områda. Det er viktig for å sikre innbyggarane gode tenester og at midlane til kommunen vert 

forvalta på ein god måte. Kontrollutvalet har kalla inn administrasjonen for å få naudsynte 

opplysningar i aktuelle saker.  

 

 

Kontrollutvalet sin uttale til rekneskap og årsmelding 

 

Kontrollutvalet skal gje ein uttale til kommunen sitt rekneskap. I møte 03.05.2018, sak 14/18, 

gjennomgjekk kontrollutvalet årsrekneskapet og årsmeldinga for 2017, og gav ein uttale til 

dette. Årsrekneskapet viste eit negativt netto driftsresultat på -1,4 mill. kr. Dette utgjer ein stor 

reduksjon av netto driftsresultat i høve 2016. Dei totale inntektene auka i 2017 med 4% i høve 

til 2016 medan driftsutgiftene auka med 6,8%.  

 

Kontrollutvalet har vore uroleg for tidlegare års meirforbruk og ser det som viktig med ei tett 

oppfølging av budsjett og økonomiplan for Austrheim kommune i åra framover.  

 

Revisor gav for 2017 ei negativ revisjonsmelding vedkomande fristbrot for ferdigstilling av 

årsrekneskapet til kommunen pr. 15.02.18.  Kontrollutvalet meiner det er viktig å halde denne 

fristen, som ein del av arbeidet med å ha ei tett oppfølging av budsjett og økonomiplanen.  

 

Kontrollutvalet merka seg ulike kommentarar frå revisjonen i revisjonsrapport nr. 15 (datert 

26.04.18). Dette vart følgd opp av kontrollutvalet i møte den 18.09.18 (sak 28/18) der 

økonomisjefen orienterte om status for kommunen si oppfølging av merknadene. 

 

 

Forvaltningsrevisjon og selskapskontroll 

 

Kommunestyret har vedteke følgjande plan om forvaltningsrevisjon for denne 

kommunestyreperioden i sak, KS-010/16:  

 PPT og spesialundervisning 

 Barnevernet 

 Folkehelsa i Austrheim 

 Økonomistyring og aktuelle øyremerka tilskot 

 

Og kommunestyret har i sak, KS-084/16, vedteke at det i denne kommunestyreperioden skal 

gjennomførast selskapskontroll for: 

 Aufera AS 

 

Kontrollutvalet har følgt opp kommunetyret sine vedtak med gjennomføring av følgjande 

prosjekt i perioden: 

 

Rutinar for oppfølging av barn i fosterheim. Austrheim kommune 2016 

Dette forvaltningsrevisjonsprosjektet vart gjennomført for kontrollutvalet i 2016/17. Rapport 

med tilråding vart oversendt til kommunestyret som handsama saka i møte den 26.05.17 (KS-

025/17). Kontrollutvalet innhenta i 2017 status om korleis administrasjonen har følgt opp 

tilrådde tiltak i rapporten. 

Selskapskontroll av Aufera AS 

Kontrollutvalet bestilte i sak 34/16 selskapskontroll av Aufera AS. Revisjonen gjennomførte 

prosjektet i 2017. Rapport om prosjektet vart handsama av kontrollutvalet i møte den 22.02.18 

(sak 05/18). Rapport med tilråding vart oversendt til kommunestyret som handsama saka i 

møte den 18.04.18 (KS-024/18). Kontrollutvalet fekk i møte den 20.11.18 (under sak 40/18) 

ein kort status frå administrasjonen om oppfølging av tilrådde tiltak i rapporten, og skal få ei 

nærmare tilbakemelding om arbeidet i løpet av 2019. 

 

PPT / spesialundervisning 

Kontrollutvalet bestilte i sak 20/18 eit forvaltningsprosjekt: PPT, spesialpedagogisk hjelp og 

spesialundervisning i Austrheim kommune. Kontrollutvalet har godkjend prosjektplanen og 

revisjonen har prosjektet under arbeid. Prosjektet skal vere avslutta i løpet av 1. halvår 2019. 

 

Kontrollutvalet ser på forvaltningsrevisjon som eit nyttig og avgjerande reiskap for at utvalet 

skal kunne gjere den jobben som ein er sett til. Det er derfor viktig at rapportane vert nytta 

aktivt både av administrasjon og politikarar i kommunen, som eit reiskap for å forbetre og 

kvalitetssikre tenestene.   

 

 

Vegprosjekt ved kommunehuset 

 

I møte den 22.02.18 handsama kontrollutvalet i sak 04/18 endeleg ein gjennomgang av: 

Prosjektrekneskap og oppfølging av Austrheim kommunestyre sine vedtak (KS-sak 037/13 og 

042/13) vedkomande veg og parkeringsanlegg ved Mastrevik Torg vart. 

 

Kontrollutvalet tok prosjektrekneskapen til orientering slik den førelåg og tilrår at rådmannen 

føl opp revisor sine merknader ved seinare samarbeidsprosjekt med private partar. 

 

 

Oppfølging av revisjon 
 

Kontrollutvalet skal sikre at kommunen har ein forsvarleg revisjon. Revisjonen har vore i 

fleire utvalsmøter for å orientere om sitt pågåande arbeid og planar for revisjon. Revisjonen 

har mellom lagt fram si erklæring om uavhengighet. Revisjonen av årsrekneskapen er 

tilfredstillande utført etter kontrollutvalet si vurdering, jf. revisjonsmeldinga til 

årsrekneskapen datert 26.04.2018 og revisjonsrapport nr. 15 datert 26.04.2018. 

 

 

Andre saker som vart handsama i 2018: 

 Gjennomgang av møteprotokollar frå politiske utval 

 Brev frå Norsk Forbund for Utviklingshemmede  

- orientering frå administrasjonen og svarbrev frå kontrollutvalet 

 Orientering frå administrasjonen vedkomande Det Norske Kartselskap AS 

 Oppfølging av merknader i revisjonsrapport nr. 15 

 Rekneskapsrevisjon 2018 

 Orientering frå administrasjonen om økonomisk status  

 Orientering og dialog med ny rådmann 

Andre kommentarar 

 

Leiaren deltok 29.-30. januar 2018 på folkevaldopplæringa for kontrollutvala i Hordaland.  

I møte den 22.02.18 orienterte leiar om tema som vart drøfta på konferansen. 

 

 

Kontrollutvalet vil takke for alle orienteringar og god kommunikasjon med administrasjonen i 

året som er gått. 

 

 

Austrheim 05.02.2019 

 

 

 

Solveig Hopen 

Leiar 

